
ᐱᖁᔭᖅ ᐋᖅᑭᐊᖅᑕᐅᔪᑦ ᓄᓇᕗᒻᒥᑦ ᓇᒻᒥᓂᖃᖅᑐᓄᑦ ᐊᑐᖅᑐᐊᕕᐅᑉ ᑎᒥᖁᑖ ᐱᖁᔭᖓᓂ 
(ᐊᖏᖅᑕᐅᔪᖅ ᒫᑦᓯ 11, 2025) 

 
ᑲᒥᓯᓇ, ᐅᖃᐅᑦᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓂᒃᑯᑦ ᒪᓕᒐᓕᐅᕐᕕᒧᑦ, ᐊᑐᖅᑎᑕᐅᔪᑦ 
ᒪᓕᓪᓗᒋᑦ: 
 
1. ᓄᓇᕗᒻᒥᑦ ᓇᒻᒥᓂᖃᖅᑐᓄᑦ ᐊᑐᖅᑐᐊᕕᐅᑉ ᑎᒥᖁᑖ ᐱᖁᔭᖓ, 
R.S.N.W.T. 1988,c.107(ᐃᓚᒋᐊᖅᓯᒪᔪ.), ᐋᖅᑭᒋᐊᖅᑕᕗᒃ ᑖᑦᓱᒧᖓ ᐱᖁᔭᕐᒧᑦ. 
 
2. ᐃᓚᖓ 1 ᐋᖅᑭᒋᐊᖅᑕᐅᕗᒃ ᐲᖅᑕᐅᓗᓂ ᑐᑭᖏᑕ ᑖᒃᑯᐊ “ᑐᑦᓯᕋᐅᑎᒃ”, 
“ᓇᓪᓕᐅᑯᒫᓕᕆᔨᓄᑦ ᐱᓕᕝᕕᐅᔪᓄᑦ”, “ᐊᑐᖅᑐᐊᑐᖅ”, “ᓇᒻᒥᓂᖃᖅᑎᐅᔪᓄᑦ”, 
“ᑭᓇᐅᔭᓕᕆᓂᕐᒧᑦ ᐊᐅᓚᑦᓯᔩᑦ ᑲᑎᒪᔨᖏᑦ”, “ᐱᖁᔭᑎᒍᑦ ᓱᓕᓂᕋᕈᑎ”, 
“ᐊᑐᖅᑐᐊᓂᕈᓐᓇᓂᕋᖅᑕᐅᔪᓂ”, “ᑮᓇᐅᔭᑎᒍ ᑲᓐᑐᓛᖃᕐᓂᑯᑦ”, “ᐊᑭᓖᕈᑕᐅᑦᔪᑏᑦ”, 
“ᐊᑐᖅᑐᐊᑎᑦᓯᔨᒧᑦ”, “ᓇᓗᓇᐃᖅᑕᐅᓯᒪᔪ”, “ᒐᕙᒪᒃᑯᑦ ᐃᖅᑲᓇᐅᔭᖅᑎᖏᑦ”, 
“ᐊᕕᑦᑐᓯᒪᔪᓄ ᑲᑎᒪᔨᖏᑦ”, “ᓄᓇᖃᖅᑐ”, ᐊᒻᒪᓗ “ᓄᓇᖃᖅᑐᓄ ᓇᒻᒥᓂᖃᖅᑎᐅᔪᓄᑦ” 
ᐊᒻᒪᓗ ᐃᓚᒋᐊᒃᑲᓂᓪᓗᒋᑦ ᑖᒃᑯᐊ ᒪᓕᒋᐊᓖ ᑐᑭᖏᑕ ᑎᑎᖅᑲᓂᒃ ᒪᓕᒍᑎᖃᕐᓗᑎᒃ: 
 
“ᑐᑦᓯᕋᐅᑎ” ᑐᑭᓕᒃ ᑐᑦᓯᕋᐅᑎ ᐋᖅᑭᑕᐅᓯᒪᔪ ᐃᓚᖓᑎᒍ ᐃᓚᖓ 27 
ᐅᕝᕙᓘᓐᓃᑦ 28-ᒥᑦ; (application) 
 
“ᐊᑐᖅᑐᐊᑐᖅ” ᑐᑭᓕᒃ ᐃᓄᒃ ᐊᑐᖅᑐᐊᑐᒃ ᐋᖅᑭᑕᐅᓯᒪᔪᒥ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑎᓂ ᓴᖅᑭᑕᐅᑎᓪᓗᒋᑦ; (borrower) 
 
“ᓇᒻᒥᓂᖃᖅᑎᐅᔪᑦ” ᑐᑭᓕᒃ ᓇᒻᒥᓂᕆᔭᖅ ᓇᒻᒥᓂᖃᖅᑎᐅᔪᓄᑦ ᓄᓇᕘᒻᒥᑦ ᓲᕐᓗ 

(a) ᐱᓕᕆᕝᕕᐅᔪ ᐅᕝᕙᓘᓐᓃᑦ ᑲᑐᑦᔨᖃᑎᒌᓄ ᐊᑎᓕᐅᖅᑕᐅᓯᒪᔪᑦ 
ᐅᕝᕙᓘᓐᓃᑦ ᑎᒥᕈᖅᑎᑕᐅᓯᒪᔪ ᐃᓚᖓᑎᒍ ᓇᖕᒥᓂᖁᑎᖃᖅᑐᑦ 
ᑎᒥᖁᑎᖏᑦᑕ ᐱᖁᔭᖓᓂ, 

(b) ᐱᓕᕆᖃᑎᒌᓄ ᑲᑐᑦᔨᖃᑎᒌᖏᓐᓄᑦ ᐊᑎᓕᐅᖅᑕᐅᓯᒪᔪᑦ 
ᐅᕝᕙᓘᓐᓃᑦ ᑎᒥᕈᖅᑎᑕᐅᓯᒪᔪ ᐃᓚᖓᑎᒍ ᐱᓕᕆᖃᑎᒌᒃᐸᒃᑐᓄᑦ 
ᑲᑐᔾᔨᖃᑎᒌᒃᐸᒃᑐᓄᑦ ᐱᖁᔭᖓᓂ, 

(c) ᑲᑐᑦᔨᖃᑎᒌᓂᕐᒧᑦ ᓲᕐᓗ ᓱᓕᓂᕋᕈᑎᒃᑯᑦ ᐅᕝᕙᓘᓐᓃᑦ 
ᓇᓗᓇᐃᒃᑯᑕᑎᒍ ᐊᑎᓕᐅᖅᑕᐅᓯᒪᔪ ᐃᓚᖓᑎᒍ 
ᑲᑐᑦᔨᖃᑎᒌᖕᓂᕐᒧᑦ ᐱᖁᔭᖓᓂ, 

(d) ᑲᑐᑦᔨᖃᑎᒌᑦ ᑎᒥᕈᖅᑎᑕᐅᓯᒪᔪ ᐃᓚᖓᑎᒍ ᑲᓇᑕᒥ 
ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑲᑐᑦᔨᖃᑎᒌᓄᑦ ᐱᖁᔭᖓᓂ, 
ᐅᕝᕙᓘᓐᓃᑦ 

(e) ᐃᒻᒥᑰᖅᑐᓄᑦ; (business enterprise) 

“ᑮᓇᐅᔭᓕᕆᑦᔪᑎ” ᐱᖃᓯᐅᑎᔪ ᓇᓪᓕᐅᑯᒫᒥ, ᑎᑎᖅᑲᒥᒃ ᑮᓇᐅᔭᒃᑯᕕᐅᔪᓄ, 
ᐊᑐᖅᑐᐊᕈᑎᒧᑦ ᓇᓪᓕᐅᒃᑯᒫᖅ ᐅᕝᕙᓘᓐᓃᑦ ᐊᑦᔨᕋᓛᖓᓂ ᑮᓇᐅᔭᓕᕆᑦᔪᑎᓂ; (financial 
instrument) 
 
3. ᐃᓚᒃᑲᓂᖓᓂ 5(1)-ᒥᑦ ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ: 
 
ᐱᔪᓐᓇᐅᑎᐅᔪᐃᑦ 
5. (1) ᑖᓐᓇ ᒪᓕᓪᓗᒍ ᐱᖁᔭᖅ, ᑲᑐᑦᔨᖃᑎᒌᒃᑯᑦ ᐱᔪᓐᓇᑐ 

(a) ᐱᑦᔪᑕᐅᔪ ᖁᕝᕙᑎᑦᓯᓂᕐᒧᑦ ᐱᕙᓪᓕᐊᔪᓕᕆᔨᒃᑯᓄ ᐊᒻᒪᓗ 
ᐃᖅᑲᓇᐃᔭᖅᑎᖏᑕ ᓄᓇᕘᒻᒥᑦ. ᐊᑐᖅᑐᐊᑎᑦᓯᓗᑎᒃ ᐊᒻᒪᓗ 
ᓴᖅᑭᑎᑦᓯᓗᑎᒃ ᑮᓇᐅᔭᓕᕆᑦᔪᑎᓄᑦ ᓇᒻᒥᓂᖃᖅᑎᐅᔪᓄᑦ; ᐊᒻᒪᓗ 

(b) ᐱᔭᐅᓯᒪᔪᑦ ᐊᒻᒪᓗ ᑎᒍᒥᐊᖅᑕᐅᔪᑦ ᓴᐳᑦᔭᐅᓂᖏᑕ 
ᑕᐃᒫᑦᑕᐅᓂᖓᓄ ᐱᓕᕆᐊᑦᓴᓄᑦ ᐃᓚᖓᑎᒍ ᐊᑐᖅᑐᐊᓂᕐᒧᑦ 
ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ ᓴᖅᑭᑕᐅᓯᒪᔪᓄᑦ ᑖᒃᑯᓄᖓ, 
ᐊᒻᒪᓗ ᓂᐅᕐᕈᑎᒋᓪᓗᒋᑦ ᐅᕝᕙᓘᓐᓃᑦ ᐊᓯᖓᑎᒍ ᖁᔭᓈᖅᑕᐅᓪᓗᓂ 
ᐅᕝᕙᓘᓐᓃᑦ ᐃᓕᑕᖅᓯᓗᑎᒃ ᓴᐳᑦᔭᐅᓯᒪᓂᖓᓄᑦ. 

 
4. ᐃᓚᖓ 6 ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ: 
 
ᐊᖓᔪᖅᑲᐅᑏᑦ ᑲᑎᒪᔨᑦ 
6. (1) ᑲᑐᑦᔨᖃᑎᒌᑦ ᐊᖓᔪᖅᑲᐅᑏᑦ ᑲᑎᒪᔨᖃᖅᐳᑦ ᐱᑕᖃᖅᑐᓂ ᐃᑭᓐᓂᐹᓂᑦ 
ᑕᓪᓕᒪᓂᒃ ᐊᒻᒪᓗ ᐊᒥᓲᓂᖅᐸᖓᓂ ᑕᓪᓕᒪᐅᔪᖅᑐ ᒪᕐᕉᓗ ᑐᑭᒧᐊᖅᑎᓯᔨᓂ 
ᑎᒃᑯᐊᑕᐅᓯᒪᔪᓂ ᑲᒥᓯᓇᖓᑕ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᐊᑐᓕᖁᔭᐅᓯᒪᔪᒥ ᒥᓂᔅᑕᕐᒧᑦ. 
 
ᐱᔪᓐᓇᖅᑎᑕᐅᔪᑦ 

(2) ᑎᒃᑯᐊᑕᐅᔪᓐᓇᓂᐊᕐᓗᓂ ᑐᑭᒧᐊᖅᑎᓯᔨᐅᓂᕐᒧᑦ, ᐃᓄᒃ ᐃᒪᐃᓐᓂᐸᑕ 
(a) ᓇᒻᒥᓂᖃᕐᓗᑎᒃ ᐅᕝᕙᓘᓐᓃᑦ ᐊᐅᓚᑦᓯᔪᕕᓂᐅᑉᐸ ᓇᒻᒥᓂᖃᕐᓂᒧᑦ 

ᓄᓇᕘᒻᒥᑦ; ᐅᕝᕙᓘᓐᓃᑦ 
(b) ᐱᓕᕆᑎᓪᓗᒋᑦ, ᐃᓱᒪᒋᔭᖓᑕ ᒥᓂᔅᑕᐅᑦ, ᓇᒻᒥᓂᖁᑎᖃᕐᓂᒧᑦ 

ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒪᔭᖃᒻᒪᒋᓪᓗᓂ ᓈᒻᒪᑐᒥ 
ᑮᓇᔭᓕᐅᕈᑎᖏᑕ ᓄᓇᕘᒻᒧᑦ. 

 
ᐃᑦᓯᕙᐅᑕᖅ ᐊᒻᒪᓗ ᑐᓪᓕᐊᖓ-ᐃᑦᓯᕙᐅᑕᖅ 

(3) ᑲᒥᓯᓇᖓᑕ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᐊᑐᓕᖁᔭᐅᓯᒪᔪᒥ ᒥᓂᔅᑕᕐᒧᑦ, 
ᑎᓕᓯᓪᓗᑎ ᐃᑦᓯᕙᐅᑕᑦᓴᒥ ᐊᒻᒪᓗ ᑐᓪᓕᐊᖓ-ᐃᑦᓯᕙᐅᑕᑦᓴᒥ ᑲᑎᒪᔨᓄᑦ ᑕᐃᑲᙵ 
ᑐᑭᒧᐊᖅᑎᓯᔨᓄᑦ. 

ᐃᓱᓕᕝᕕᒃ 
(4) ᑐᑭᒧᐊᖅᑎᓯᔨ ᐊᓪᓚᕖᒻᒥᑉᐳ, ᖁᕕᐊᓲᑎᖃᖅᑎᓪᓗᒍ, ᐃᓱᓕᕝᕕᖓᑕᓂ 

ᐱᖓᓱᓂ ᐊᕐᕌᒍᓐᓂ. 
 
5. ᐃᓚᒃᑲᓂᖓᓂ 7(2)-ᒥᑦ ᐲᖅᑕᐅᕗᑦ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ: 
 
ᒥᓂᔅᑕᓄᑦ ᑐᑭᒧᐊᕈᑏᑦ 

(2) ᒥᓂᔅᑕ ᑐᓂᓯᑐᐃᓐᓇᕆᐊᓕᒃ ᑎᓕᐅᕈᑕᐅᑦᔪᓯᐅᔪᓂ ᑲᑎᒪᔨᓄᑦ ᐊᒻᒪᓗ ᑲᑎᒪᔩᑦ, 
ᐊᑦᑐᕈᑎᖃᕐᓗᑎ ᐱᔪᓐᓇᓂᖏᑕ ᐊᒻᒪᓗ ᐱᓕᕆᐊᖏᑕ ᐱᓕᕆᐊᑦᓴᖏᓐᓂ, ᐊᑐᕐᓗᑎ 
ᐊᖏᕈᑎᐅᓯᒪᔪᓄᑦ ᑎᓕᓯᑦᔪᑎᓄᑦ. 
 
6. ᐃᓚᖓ 8 ᐋᖅᑭᒋᐊᖅᑕᐅᕗᒃ ᓈᓴᑦᑕᐅᑲᓂᓪᓗᑎᒃ ᑕᐃᑲᓂ ᐃᓚᒃᑲᓂᖓᓂ 8(1)-ᒥᑦ 
ᐊᒻᒪᓗ ᐃᓚᒋᐊᖅᑕᐅᓗᑎ ᒪᓕᓪᓗᒋᑦ ᑭᖑᓂᐊᒍ ᐃᓚᒃᑲᓂᖓᓂ 8(1)-ᒥᑦ. 
 
ᐊᑐᐊᒐᐃᑦ ᐊᒻᒪᓗ ᖃᐅᔨᒪᑦᔪᑎᑦᓴᐃᑦ 

(2) ᑲᑎᒪᔩᑦ ᓴᖅᑭᑎᑦᓯᒍᓐᓇᐳ ᐊᑐᐊᒐᕐᓂᑦ ᐊᒻᒪᓗ ᐊᐅᓚᑦᔪᑎᖏᑕ 
ᖃᐅᔨᒪᑦᔪᑎᑦᓴᓂ ᐱᓕᕆᐊᖑᓂᐊᖅᑐᓄ ᓇᒻᒥᖃᕐᓂᒧᑦ ᑲᑐᑦᔨᖃᑎᒌᓄᑦ. 
 
ᐊᑦᔨᖏᓐᓂ ᑐᓂᓯᓂᖅ ᒥᓂᔅᑕᕐᒧᑦ 

(3) ᑲᑎᒪᔩᑦ ᐊᑐᐃᓐᓇᐅᑎᑦᓯᕆᐊᖃᖅᐳᑦ ᒥᓂᔅᑕᕐᒧᑦ ᐊᑦᔨᓴᐃᓐᓇᖏᓐᓂ 
ᓇᓪᓕᐊᑐᐃᓐᓇᖓᑕ ᒪᓕᒐᕋᓛᑎᒍ, ᐊᑐᐊᒐᕐᓂ ᐅᕝᕙᓘᓐᓃᑦ ᐊᐅᓚᑦᔪᑎᖏᓐᓂ 
ᖃᐅᔨᒪᑦᔪᑎᑦᓴᓂ ᐋᖅᑭᓱᖅᑕᐅᓯᒪᔪᓂ ᐅᕝᕙᓘᓐᓃᑦ ᓴᖅᑭᑕᐅᓯᒪᔪᓂ ᑕᕝᕙᓂ ᐃᓚᖓᓂ, 
ᐱᖃᓯᐅᑎᔪᒥ ᓇᓪᓕᐊᑐᐃᓐᓇᖓᓂ ᐋᖅᑭᒋᐊᖅᑕᐅᓯᒪᔪᓂ ᒪᓕᒐᕋᓛᑎᒍ, ᐊᑐᐊᒐᕐᓂ 
ᐅᕝᕙᓘᓐᓃᑦ ᐊᐅᓚᑦᔪᑎᖏᓐᓂ ᖃᐅᔨᒪᑦᔪᑎᑦᓴᓂ. 
 
7. ᐃᓚᖓ 14 ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ 
 
ᐃᖅᑲᓇᐃᔭᖅᑏᑦ 
14. ᐃᖅᑲᓇᐃᔭᖅᑏᑦ ᑲᑐᑦᔨᖃᑎᒌᒃᑯᓄ, ᐊᓯᖓᑎᒍ ᐊᐅᓚᑦᓯᔨᖓᑕ, ᑎᒃᑯᐊᑕᐅᕆᐊᓖᒃ 
ᐊᒻᒪᓗ ᐃᖅᑲᓇᐃᔭᕐᓗᓂ ᐃᓚᖓᑎᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖓᓂ. 
 
8. ᐃᓚᖓ 15 ᐋᖅᑭᒋᐊᖅᑕᐅᕗᒃ ᒪᓕᓪᓗᒋᑦ ᐅᑯᐊ 
 
ᑐᓴᖅᑕᐅᕆᐊᖃᙱᑦᑐᑦ 
15. ᖃᓄᐃᑦᑐᑐᐃᓐᓇ ᑐᓴᑦᑕᐅᑎᑦᓯᑦᔪᑎ ᑐᓂᔭᐅᓯᒪᔪ ᐃᖅᑲᓇᐃᔭᖅᑎᒧᑦ ᑲᑐᑦᔨᖃᑎᒌᓄᑦ 
ᐅᕝᕙᓘᓐᓂᑦ ᑐᑭᒧᐊᖅᑎᓯᔨᒧᑦ ᓇᒻᒥᓂᖃᖅᑎᐅᔪᓄᑦ ᑐᕌᖓᔪᒥ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑏᑦ, ᓇᓪᓕᐅᑯᒫ, ᓱᓕᓂᕋᕈᑎᓄᑦ ᐅᕝᕙᓘᓐᓃᑦ ᓇᓪᓕᐅᑯᒫᓄᑦ 
ᑐᓴᖅᑕᐅᕆᐊᖃᙱᑦᑐᓂ ᐊᒻᒪᓗ ᓴᖅᑭᑕᐅᕆᐊᖃᙱᓚᒃ ᐃᖅᑲᓇᐃᔭᖅᑎᒧ ᐅᕝᕙᓘᓐᓃᑦ 
ᑐᑭᒧᐊᖅᑎᓯᔨᒧ 

(a) ᑭᓯᐊᓂ ᐱᖁᔭᐅᓯᒪᔪᒥ ᐊᐅᓚᑕᐅᑦᔪᑎᖏᑕ ᑖᑦᓱᒪ ᐱᖁᔭᐅᑦ 
ᒪᓕᒐᕋᓛᓂᓪᓘᓃᑦ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖓᓂ 
ᐱᓕᕆᑦᔪᑕᐅᔪᐃᑦ ᑕᕝᕙᓂ ᐱᖁᔭᕐᒥᒃ ᒪᓕᒐᕋᓛᓂᓪᓘᓃᑦ; 
ᐅᕝᕙᓘᓐᓃᑦ 

(b) ᑭᓯᐊᓂᑦᑕᐅ ᓇᒻᒥᓂᖃᖅᑎᐅᔪᑦ ᐊᖏᖅᐸᑕ. 
 
9. ᐃᓚᖓᓃᑦᑐᑦ 17-ᒥ ᑎᑭᐅᑎᓪᓗᒍ 26-ᒧ ᐊᒻᒪᓗ ᓇᓗᓇᐃᒃᑯᑕᕆᓚᐅᖅᑕᖓ 
ᓯᕗᓂᐊᒍᖓᓃᑦᑐ ᐲᖅᑕᐅᓗᑎᒃ. 
 
10. (1) ᐃᓚᒃᑲᓂᖓᓂ 27(1)-ᒥᑦ ᐊᒻᒪᓗ ᓇᓗᓇᐃᒃᑯᑕᕆᓚᐅᖅᑕᖓ 
ᓯᕗᓂᐊᒍᖓᓃᑦᑐ ᐲᖅᑕᐅᓗᑎᒃ ᐊᒻᒪᓗ ᐃᓇᖏᖅᑕᐅᓗᑎᒃ ᐆᒧᖓ: 
 

ᐊᑐᖅᑐᐊᓂᕐᓄᑦ ᐊᒻᒪᓗ ᑮᓇᐅᔭᓕᕆᑦᔪᑎᓂ 
 
ᑐᑦᓯᕋᐅᑎ ᐊᑐᖅᑐᐊᓂᕐᒧᑦ 
27. (1) ᑐᑦᓯᕋᕐᓂ ᐊᑐᖅᑐᐊᓂᕐᒧᑦ ᐋᖅᑭᑕᐅᓯᒪᒍᓐᓇᑐ ᐊᐅᓚᑦᓯᔨᒧᑦ. 
 

(2) ᐃᓚᒃᑲᓂᖓᓂ 27(3)-ᒥᑦ ᐋᖅᑭᒋᐊᖅᑕᐅᕗᒃ ᒪᓕᓪᓗᒋᑦ: 
 
ᐱᔪᒪᓂᖃᕐᓂ ᐱᔪᓐᓇᐅᑎᒥᓂ 

(3) ᐱᑦᔪᑕᐅᔪᓂ ᐃᓚᒃᑲᓂᖓᓂ (2)-ᒥᑦ, ᑲᑎᒪᔨᒃ ᐅᕝᕙᓘᓐᓃᑦ ᐊᐅᓚᑦᓯᔨᖓ, 
ᐊᐅᓚᑦᓯᔨᒃ, ᐊᑐᖅᑐᐊᑎᑦᓯᔨᒃ ᐅᕝᕙᓘᓐᓃᑦ ᐊᕕᑦᑐᓯᒪᔪᓂ ᑲᑎᒪᔨᖏᑦ, 
ᐃᓱᒪᖅᓴᓯᐅᓕᑐᐊᖅᐸ ᑐᑦᓯᕋᐅᑎᒥᒃ. ᐃᓱᒪᓕᐅᕆᐊᓕᒃ ᓲᕐᓗ ᑐᑦᓯᕋᖅᑐ, ᓇᓗᓇᐃᖅᓯᓗᓂ 
ᓲᕐᓗ ᑐᑦᓯᕋᖅᑐᖅ ᐱᓯᒪᑦᓯᖃᔭᙱᐸᑦ ᐊᑐᖅᑐᐊᕐᓂᒧᑦ ᑕᐃᑲᙵ ᑮᓇᐅᔭᓕᕆᔨᒃᑯᓄᑦ 
ᒪᓕᑦᑕᐅᕆᐊᓖᑦ ᐊᒻᒪᓗ ᖃᓄᐃᑦᑑᓂᖏᑕ ᐅᕝᕙᓘᓐᓃᑦ ᑭᓯᐊᓂ ᑐᑦᓯᕋᖅᑐ 
ᐊᑐᖅᑐᐊᒍᓐᓇᑐᐊᖅᐸᑦ, ᓲᕐᓘ ᒪᓕᑦᑕᐅᕆᐊᓕᓐᓂᒃ ᖃᓄᐃᑦᑑᓂᖏᑕᓗ ᐊᑐᖅᑐᐊᓂᕐᒧᑦ 
ᑮᓇᐅᔭᓕᕆᔨᒃᑯ ᓈᒻᒪᕈᓂ. 
 
11. ᐃᓚᖓᓃᑦᑐᑦ 28 ᑎᑭᐅᑎᓪᓗᓂ 30-ᒧᑦ ᐲᖅᑕᐅᔪᐃᑦ ᐊᒻᒪᓗ ᐃᓇᖏᖅᑕᐅᓗᑎ 
ᐅᑯᓄᖓ: 
 
ᑐᑦᓯᕋᐅᑎ ᑮᓇᐅᔭᓕᕆᑦᔪᑎᐅᔪᓄ 
28. ᑐᑦᓯᕋᐅᑎᒃ ᑮᓇᐅᔭᓕᕆᑦᔪᑎᓄ ᐋᖅᑭᓱᖅᑕᐅᕈᓐᓇᑐ ᐊᐅᓚᑦᓯᔨᖓᓄ. 
 
ᐃᓱᒪᖅᓴᓯᐅᓂᖅ ᑐᑦᕋᐅᑎᓂᑦ 
29. ᐊᐅᓚᑦᓯᔨ ᐃᓱᒪᖅᓯᐅᕆᐊᓕᒃ ᐃᓘᓐᓇᐃᓂᑦ ᑐᑦᓯᕋᐅᑎᓂ ᑐᓂᔭᐅᓯᒪᔪᑦ 
ᐊᖏᖅᑕᐅᓯᒪᔪᓄᑦ ᑎᑎᖅᑲᑎᒍ ᐊᒻᒪᓗ ᐊᑭᖓᑕ ᓇᓗᓇᐃᖅᓯᒪᔪᓂ ᒪᓕᒐᕋᓛᓂᑦ, ᑭᓯᐊᓂ 
ᐊᑐᖅᑐᐊᓂᖓᑕ ᖃᑦᓯᐅᓂᖏᓐᓂ ᑮᓇᐅᔭᓂᒃ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓂ 
ᐅᖓᑖᓅᑎᓪᓗᒍ ᐊᖏᓂᖅᐹᒥ ᐋᖅᑭᑕᐅᓯᒪᔪᒥ ᑕᐃᑲᓂ ᐃᓚᒃᑲᓂᖓᓂ 37(3)-ᒥᑦ. 

ᐊᑐᓕᖁᔭᐅᓯᒪᔪ ᐊᐅᓚᑦᓯᔨᒧᑦ 
30. (1) ᐃᓱᒪᖅᓴᓯᐅᕇᓚᐅᖅᑎᓪᓗᒍ ᐱᐅᓂᖏᑕ ᑐᑦᓯᕋᐅᑎᐅᑉ, ᐊᐅᓚᑦᓯᔨ 
ᐱᔭᕆᐊᖃᖅᑐᖅ, ᑭᓯᐊᓂ ᐊᑐᖅᑐᐊᓂᖓᑕ ᖃᑦᓯᐅᓂᖏᓐᓂ ᑮᓇᐅᔭᓂᒃ ᐅᕝᕙᓗᓐᓃᑦ 
ᑮᓇᐅᔭᓕᕆᑦᔪᑎᐅᔪᑦ ᐊᖏᓂᖅᓴᐅᐸᑦ $500,000-ᓂᑦ, ᐊᑐᖁᔨᓪᓗᑎ ᑲᑎᒪᔨᓄᑦ 

(a) ᐋᖅᑭᑕᐅᓯᒪᓪᓗᓂ ᐊᑐᖅᑐᐊᓂᐊᖅᑕᖓᑕ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑎᓄ ᓴᖅᑭᑕᐅᓯᒪᔪᒃ ᐊᒻᒪᓗ 
(i) ᑖᓐᓇ ᒪᓕᓪᓗᒍ ᐃᓚᖓ 31, ᒪᓕᑦᑕᐅᕆᐊᓖᑦ ᐊᒻᒪᓗ 

ᖃᓄᐃᑦᑑᓂᖏᑕ ᓲᕐᓗ ᐋᖅᑭᑕᐅᓯᒪᔪᒥ ᐅᕝᕙᓘᓐᓃᑦ 
ᓴᖅᑭᑕᐅᓯᒪᔪᒥ, ᐊᒻᒪᓗ 

(ii) ᓴᐳᑦᔭᐅᓂᖓᑕ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑎᓄ; ᐅᕝᕙᓘᓐᓃᑦ 

(b) ᑐᑦᓯᕋᐅᑎᓪᓗ ᐊᖏᖅᑕᐅᖏᑉᐸᑦ. 
 

ᐊᖏᖅᑕᐅᓂᖓᑕ ᐅᕝᕙᓘᓐᓃᑦ ᐊᖏᖅᑕᐅᖏᑦᑑᓂᖓᑕ ᑲᑎᒪᔨᓄᑦ 
(2) ᑭᖑᓂᐊᒍ ᐊᑭᓖᓚᐅᕐᓂᒧᑦ ᓇᓗᓇᐃᒃᑯᖓᑕ ᐊᑐᓕᖁᔭᐅᓯᒪᔪᒥ 

ᐊᐅᓚᑦᓯᔨᖓᓄ ᐃᓚᖓᑎᒍ ᐃᓚᒃᑲᓂᖓᓂ (1)-ᒥᑦ. ᑲᑎᒪᔩᑦ ᐱᔭᕆᐊᖃᖅᐳ, 
ᐃᓱᒪᖅᓴᓯᐅᕇᑦᓯᒪᓕᑉᐸᑦ ᐊᑐᓕᖁᔭᐅᓯᒪᔪᒥ, ᐱᐅᓂᖏᑕ ᑐᑦᓯᕋᐅᑎᐅᑉ ᐊᒻᒪᓗ 
ᑐᓴᐅᒪᑦᔪᑎᑦᓯᑲᓂᕐᓂ, 

(a) ᐊᖏᖅᑕᐅᓗᓂ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ 
ᐊᒻᒪᓗ ᓇᓗᓇᐃᖅᓯᓗᑎ 
(i) ᑖᓐᓇ ᒪᓕᓪᓗᒍ ᐃᓚᖓ 31, ᒪᓕᑦᑕᐅᕆᐊᓖᑦ ᐊᒻᒪᓗ 

ᖃᓄᐃᑦᑑᓂᖏᑕ ᓲᕐᓗ ᐋᖅᑭᑕᐅᓯᒪᔪᒥ ᐅᕝᕙᓘᓐᓃᑦ 
ᓴᖅᑭᑕᐅᓯᒪᔪᒥ, ᐊᒻᒪᓗ 

(ii) ᓴᐳᑦᔭᐅᓂᖓᑕ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑎᓄ; ᐅᕝᕙᓘᓐᓃᑦ 

(b) ᑐᑦᓯᕋᐅᑎᓪᓗ ᐊᖏᖅᑕᐅᖏᑉᐸᑦ. 
 
ᐊᖏᖅᑕᐅᓂᖓᑕ ᐅᕝᕙᓘᓐᓃᑦ ᐊᖏᖅᑕᐅᖏᑦᑑᓂᖓᑕ ᐊᐅᓚᑦᓯᔨᖓᓄ 

(3) ᐃᓱᒪᖅᓴᓯᐅᕇᓚᐅᖅᑎᓪᓗᒍ ᐱᐅᓂᖏᑕ ᑐᑦᓯᕋᐅᑎᐅ ᐊᑐᖅᑐᐊᓂᕐᒧᑦ 
ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ ᓲᕐᓗ ᐊᑐᖅᑐᐊᓂᖓᑕ ᖃᑦᓯᐅᓂᖏᓐᓂ ᑮᓇᐅᔭᓂᒃ 
ᐅᖓᑖᓄᙱᑐᐊᖅᐸᑦ $500,000-ᓄᑦ, ᐊᐅᓚᑦᓯᔨ ᐱᔭᕆᐊᖃᖅᑐᖅ 

(a) ᐊᖏᖅᑕᐅᓗᓂ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ 
ᐊᒻᒪᓗ ᓇᓗᓇᐃᖅᓯᓗᑎ 
(i) ᑖᓐᓇ ᒪᓕᓪᓗᒍ ᐃᓚᖓ 31, ᒪᓕᑦᑕᐅᕆᐊᓖᑦ ᐊᒻᒪᓗ 

ᖃᓄᐃᑦᑑᓂᖏᑕ ᓲᕐᓗ ᐋᖅᑭᑕᐅᓯᒪᔪᒥ ᐅᕝᕙᓘᓐᓃᑦ 
ᓴᖅᑭᑕᐅᓯᒪᔪᒥ, ᐊᒻᒪᓗ 

(ii) ᓴᐳᑦᔭᐅᓂᖓᑕ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑎᓄ; ᐅᕝᕙᓘᓐᓃᑦ 

(b) ᑐᑦᓯᕋᐅᑎᓪᓗ ᐊᖏᖅᑕᐅᖏᑉᐸᑦ. 
 
12. (1) ᐃᓚᒃᑲᓂᖓᓂ 31(1)-ᒥᑦ ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ: 
 
ᒪᓕᑦᑕᐅᕆᐊᓖᑦ ᐊᒻᒪᓗ ᖃᓄᐃᑦᑑᓂᖏᑕ 
31. (1) ᐊᑐᖅᑐᐊᓂᕐᒧᑦ ᐋᖅᑭᑕᐅᓯᒪᔪᓕᒫᑦ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ 
ᓴᖅᑭᑕᐅᓯᒪᔪᒃ ᐋᖅᑭᑕᐅᓯᒪᕆᐊᓖᑦ ᐅᕝᕙᓘᓐᓃᑦ ᓴᖅᑭᑕᐅᓯᒪᓪᓗᑎ ᑖᒃᑯᓄᖓ ᒪᓕᓪᓗᑎ 
ᒪᓕᑦᑕᐅᕆᐊᓕᓐᓂᒃ ᐊᒻᒪᓗ ᖃᓄᐃᑦᑑᓂᖏᑕ ᓇᓗᓇᐃᖅᑕᐅᓯᒪᔪᓂ ᒪᓕᒐᕋᓛᑎᒍᑦ. 
 

(2) ᐃᓚᒃᑲᓂᖓᓂ 31(3)-ᒥᑦ ᐲᖅᑕᐅᕗᒃ. 
 
13. ᐃᓚᒃᑲᓂᖓᓂ 32(1)-ᒥᑦ ᐊᒻᒪᓗ (2)-ᒥᑦ ᐲᖅᑕᐅᕗᑦ ᐊᒻᒪᓗ ᐃᓇᖏᖅᑕᐅᓗᑎ 
ᐅᑯᓄᖓ 
 
ᖃᓄᐃᑦᑐᓂᐊᕐᓂᖏᑕ ᑐᑦᓯᕋᖅᑑᑉ ᐊᑐᕆᐊᓕᖏᑦ 
32. (1) ᑐᑦᓯᕋᖅᑐ ᐊᖏᖅᑕᐅᖏᑦᑑᕆᐊᓕ ᑭᓯᐊᓂ ᑲᑎᒪᔩᑦ ᐅᕝᕙᓘᓐᓃᑦ ᐊᐅᓚᑦᓯᔨᖓ 
ᐃᓱᒪᒋᔭᖓᑕ ᓈᒻᒪᓴᑉᐸᑕ 

(a) ᐅᖃᐅᓯᖏᑕ ᑐᑦᓯᕋᐅᑎᒃᑯᑦ ᓱᓕᑦᓯᐊᐸᑕ ᐊᒻᒪᓗ 
ᑕᒻᒪᓯᒪᑦᔭᒍᓐᓇᐃᓗᑎᒃ; 

(b) ᑐᑦᓯᕋᖅᑐ ᑮᓇᐅᔭᓕᕆᑦᔪᑎᓂ ᐱᓕᕆᒍᓐᓇᑐ ᐃᖅᑲᓇᔮᒥᓂ 
ᐅᕝᕙᓘᓐᓃᑦ ᑐᓂᓯᓯᒪᓪᓗᓂ ᐱᓕᕆᑦᔪᑎᑦᓴᓂ ᐃᓱᒪᒋᓪᓗᒋ 
ᓇᓪᓕᐊᓂ ᑮᓇᐅᔭᓕᕆᑦᔪᑎᐅᓂᐊᖅᑐᒥ ᓴᖅᑭᑕᐅᓂᐊᖅᑎᓪᓗᒍ; 
ᐊᒻᒪᓗ 

(c) ᐊᑐᖅᑐᐊᓂᕐᒧᑦ ᑮᓇᐅᔭᓂᒃ ᐊᒻᒪᓗ ᐊᑭᑦᑐᕆᐊᕈᑎᖏ 
ᐊᑐᖅᑐᐊᓂᕐᒧᑦ ᐋᖅᑭᑕᐅᓯᒪᓪᓗᓂ ᐅᑎᖅᑎᑕᐅᓂᐊᖅᑎᓪᓗᒍ. 

 
ᐱᑦᔪᑎᖏᑕ ᐊᖏᖅᑕᐅᖏᓐᓂᐅᑦ 

(2) ᑲᑎᒪᔩᑦ ᐅᕝᕙᓘᓐᓃᑦ ᐊᐅᓚᑦᓯᔨᖓ ᐃᓱᒪᒋᔭᖓᑕ ᑐᑦᓯᕋᐅᑎ 
ᐊᖏᖅᑕᐅᓂᐊᖏᓚ ᐃᒪᐃᑉᐸᑦ 

(a) ᑐᑦᓯᕋᖅᑐ ᐱᔪᓐᓇᖏᓪᓗᓂ; 
(b) ᐋᖅᑭᑕᐅᓯᒪᓂᖓᑕ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ 

ᓴᖅᑭᑕᐅᓯᒪᓂᖏᑕ ᑮᓇᐅᔭᓕᕆᑦᔪᑎᓂ ᓲᕐᓗ ᖁᕝᕙᑎᑦᓯᖏᑉᐸᑦ 
ᐱᕙᓪᓕᐊᔪᓕᕆᔨᒃᑯᓄ ᐊᒻᒪᓗ ᐃᖅᑲᓇᐃᔭᖅᑎᖏᑕ ᓄᓇᕘᒻᒥᑦ; 

(c) ᐱᑦᔪᑎᖓᑕ ᓲᕐᓗ ᐊᑐᖅᑐᐊᓂᕐᒧᑦ ᐋᖅᑭᑕᐅᓯᒪᓂᐊᕐᓗᓂ 
ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑏᑦ ᓴᖅᑭᑕᐅᓯᒪᙱᑎᓗᒋᑦ, 
ᐃᓱᒪᒋᔭᖓᑕ ᑲᑎᒪᔩᑦ ᐅᕝᕙᓘᓐᓃᑦ ᐊᐅᓚᑦᓯᔨᖓᑕ, 
ᓇᒻᒥᓂᖃᑦᓯᐊᕈᓐᓇᓂᐊᖅᑎᓪᓗᒍ; ᐅᕝᕙᓘᓐᓃᑦ 

(d) ᐊᑐᖅᑐᐊᓂᕐᒨᖓᑎᓪᓗᒍ ᐊᒻᒪᓗ ᖃᑦᓯᐅᓂᖏᓐᓂ 
ᐊᑐᖅᑐᓂᕈᓐᓇᓂᕐᒧᑦ ᐅᖓᑖᓄᕈᓐᓇᓂᖓᓄ 10-ᓂᑦ 
ᓇᒻᒥᓂᕆᔭᓐᓄᑦ ᑖᒃᑯᓄᖓ ᓇᒻᒥᓂᖃᖅᑎᐅᔪᓄᑦ, ᑭᓯᐊᓂ ᑲᑎᒪᔩᑦ 
ᐅᕝᕙᓘᓐᓃᑦ ᐊᐅᓚᑦᓯᔨᖓ ᐃᓱᒪᒋᔭᖓᑕ ᑐᑦᓯᕋᐅᑎᑎᒍ 
ᓈᒻᒥᕆᔭᐅᑉᐸ ᐃᓛᒃᑯᖓᔪᑎᒍ ᖃᓄᐃᓕᖓᓂᕐᓂᖏᑕ ᐱᑕᖃᖅᐸᑦ 
ᓈᒻᒪᑐᒥ ᖁᔭᓈᖅᑕᐅᓂᖓᑕ ᐊᑐᓕᖁᔭᐅᓯᒪᔪᒥ. 

 
14. ᐃᓚᖓ 33 ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ: 
 
ᑭᖑᓪᓕᐹᖓ ᐃᓱᒪᓕᐅᕈᑎᐅᔪ 
33. ᐃᓱᒪᓕᐅᕈᑎᖏᑕ ᑲᑎᒪᔩᑦ ᐃᓚᖓᑎᒍ ᐃᓚᒃᑲᓂᖓᓂ 30(2)-ᒥᑦ ᑭᖑᓪᓕᐹᖑᕗ. 
 
15. ᐃᓚᖓ 34 ᐋᖅᑭᒋᐊᖅᑕᐅᕗᒃ ᒪᓕᓪᓗᒋᑦ: 
 
ᑐᓴᖅᑕᐅᑦᔪᑎᑦᓯᑲᓂᕐᓂᖅ 
34. ᑕᐃᑲᓂ ᑭᓯᐊᓂ ᑐᑦᓯᕋᐅᑎ ᐊᖏᖅᑕᐅᖏᑉᐸᑦ ᐊᒻᒪᓗ ᑐᑦᓯᕋᖅᑐᖅ 
ᑐᓴᖅᑕᐅᑦᔪᑎᒃᑲᓂᖃᖅᐸᑦ ᒪᓕᓪᓗᒍ ᑐᑦᓯᕋᐅᑎᒃ ᐅᕝᕙᓘᓐᓃᑦ ᑐᑦᓯᕋᖅᑑᑉ 
ᑮᓇᐅᔭᓕᕆᓂᕐᒧᑦ ᖃᓄᐃᓕᖓᑦᔪᖏᑕ ᐊᓯᑦᔨᐸᑕ, ᑐᑦᓯᕋᖅᑐᖅ ᑐᑦᓯᕋᒃᑲᓂᕈᓐᓇᑐ 
ᐃᓚᒃᑲᓂᖓᓂ 27(1)-ᒥᑦ ᐅᕝᕙᓘᓐᓃᑦ 28(1)-ᒥᑦ ᐃᓚᖓᑎᒍ ᐃᓚᖓ 27 ᐅᕝᕙᓘᓐᓃᑦ 
28-ᒥᑦ. 
 
16. (1) ᐃᓚᒃᑲᓂᖓᓂ 35(1)-ᒥᑦ ᐋᖅᑭᒋᐊᖅᑕᐅᕗᒃ ᐅᑯᐊ ᒪᓕᓪᓗᒋᑦ: 
 
ᑐᑦᓯᕋᐅᑎ ᑲᑎᒪᔨᓄᑦ ᕿᒥᕐᕈᔭᐅᓂᐊᕐᓂᖓᓄ 
35. (1) ᑕᐃᑲᓂ ᑭᓯᐊᓂ ᑐᑦᓯᕋᐅᑎᒃ ᐊᖏᖅᑕᐅᖏᑉᐸᑦ ᐊᑐᖅᑐᐊᑎᑦᓯᔨᔪᒧ 
ᐅᕝᕙᓘᓐᓃᑦ ᐊᐅᓚᑦᓯᔨᖓᓄ, ᑖᓐᓇ ᑐᑦᓯᕋᖅᑐ ᑐᑦᓯᕋᕈᓐᓇᑐ ᑲᑎᒪᔨᓄᑦ 
ᕿᒥᕐᕈᓂᐊᖅᑎᓪᓗᒋᑦ. 
 

(2) ᑎᑎᕋᖅᓯᒪᔪᓂ ᐊᕕᑦᑐᓯᒪᔪᐃᑦ 35(2)(a)-ᒥᑦ ᐊᒻᒪᓗ (b)-ᒥᑦ ᐲᖅᑕᐅᔪᐃᑦ 
ᐊᒻᒪᓗ ᐃᓇᖏᖅᑕᐅᓗᑎᒃ ᐅᑯᓄᖓ 
 

(a) ᓇᓗᓇᐃᕐᓗᑎ ᐃᓱᒪᑖᕆᔭᖓᑕ ᐊᐅᓚᑦᓯᔨᐅᑦ; ᐅᕝᕙᓘᓐᓃᑦ 
(b) ᑖᓐᓇ ᒪᓕᓪᓗᒍ ᑭᒡᓕᖃᓂᖏᓐᓄᑦ ᐋᖅᑭᑕᐅᓯᒪᔪᒥ 

ᐃᓚᖓᓃᑦᑐᑦ 31 ᐊᒻᒪᓗ 32-ᒥ, ᐊᖏᖅᑕᐅᓗᓂ ᐊᑐᖅᑐᐊᓂᕐᒧᑦ 
ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ ᐊᒻᒪᓗ ᓇᓗᓇᐃᑦᓯᓗᑎᒃ 
(i) ᑖᓐᓇ ᒪᓕᓪᓗᒍ ᐃᓚᖓ 31, ᒪᓕᑦᑕᐅᕆᐊᓖᑦ ᐊᒻᒪᓗ 

ᖃᓄᐃᑦᑑᓂᖏᑕ ᓲᕐᓗ ᐋᖅᑭᓱᖅᑕᐅᕈᓐᓇᓗᓂ ᐅᕝᕙᓘᓐᓃᑦ 
ᓴᖅᑭᑕᐅᓪᓗᓂ, ᐊᒻᒪᓗ 

(ii) ᓴᐳᒻᒥᔭᐅᓂᖓᑕ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑎᓄ. 

 
17. ᐃᓚᖓ 36 ᐲᖅᑕᐅᕗᒃ. 
 
18. ᐃᓚᖓ 37 ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐅᑯᓄᖓ 
 
ᐊᑐᖅᑐᐊᒐᓕᐅᓂᖅ 
37. (1) ᑖᓐᓇ ᒪᓕᓪᓗᒍ ᐃᓚᒃᑲᓂᖓᓂ (3) ᐊᒻᒪᓗ ᐃᓚᒃᑲᓂᖓᓂ 48(2)-ᒥᑦ, 
ᑲᑐᑦᔨᖃᑎᒌᑦ ᐋᖅᑭᓱᐃᕆᐊᓖᑦ ᐊᑐᖅᑐᐊᑎᑦᓯᓂᕐᒥ ᐊᖏᕈᑎᐅᓯᒪᔪᒥ ᐊᖏᖅᑕᐅᓯᒪᔪᒧ 
ᑲᑎᒪᔨᓄᑦ ᐅᕝᕙᓘᓐᓃᑦ ᐊᐅᓚᑦᓯᔨᖓᓄ ᐊᖏᕈᑎᐅᖅᑎᑕᐅᓯᒪᔪᒥ ᐱᖁᔭᑎᒍ ᐊᒻᒪᓗ 
ᒪᓕᒐᕋᓛᓂᑦ ᐊᒻᒪᓗ ᐱᔭᕆᐊᖃᖅᑐᖅ 

(a) ᑎᒍᓯᓗᑎ ᐊᑭᓖᓂᐊᕐᓂᕋᓪᓚᕆᒍᑎᒥ ᐊᒻᒪᓗ ᓴᐳᑦᔭᐅᓯᒪᓂᖏᑦ 
ᐊᑐᖅᑐᐊᑎᒥ ᓇᓗᓇᐃᖅᓯᒪᔪᓂ ᑲᑎᒪᔨᓄᑦ ᐅᕝᕙᓘᓐᓃᑦ 
ᐊᐅᓚᑦᓯᔨᖓᓄᑦ; ᐊᒻᒪᓗ 

(b) ᑎᑎᕋᓯᒪᔪᓕᓕᐅᕐᓗᓂ ᐊᖏᕈᑎᒥᒃ ᐊᑐᖅᑐᐊᑎᔨᒻᓗᑦ 
ᐋᖅᑭᓱᐃᓪᓗᑎᒃ ᒪᓕᑦᑕᐅᕆᐊᓕᓐᓂᑦ ᐊᒻᒪᓗ ᖃᓄᐃᑦᑑᓂᖏᓐᓄ. 

 
ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖅ 

(2) ᑕᐃᒪᐃᕋᓗᐊᖅᑎᓪᓗᒍ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖓᓂ, ᐃᓚᖓᓂ 86 
ᐊᒻᒪᓗ 87-ᒥᑦ ᑖᑦᓱᒪ ᐱᖁᔭᐅᑦ ᑐᕌᖓᑦᔭᖏᓪᓚᒃ ᑮᓇᐅᔭᓕᕆᑦᔪᑎᓄ ᓴᖅᑭᑕᐅᓯᒪᔪᒥ 
ᑕᕝᕙᓂ ᐱᖁᔭᕐᒥᒃ.  
 
ᑭᒡᓕᖃᕐᓂᖅ 

(3) ᐊᑐᖅᑐᐊᓂᖅ ᐋᖅᑭᓱᖅᑕᐅᕆᐊᖃᙱᓚᒃ ᐊᒻᒪᓗ ᓴᖅᑭᑕᐅᒋᐊᖃᙱᓚᒃ 
ᑮᓇᐅᔭᓕᕆᑦᔪᑎᓄ ᑲᑐᑦᔨᖃᑎᒌᓄᑦ ᑭᓯᐊᓂ ᐱᑦᔪᑕᐅᑉᐸᑦ ᑲᑎᖅᓱᑕᐅᓯᒪᕆᐊᓕᕐᓂ 
ᐊᑐᖅᑐᐊᓂᖓᑕ ᖃᑦᓯᐅᓂᖏᓐᓂ ᑮᓇᐅᔭᓂᒃ ᐃᓘᓐᓂᖏᓐᓂ ᐊᑐᖅᑐᐊᑕᐅᔪᓄᑦ 
ᐋᖅᑭᑕᐅᓯᒪᔪ ᐊᒻᒪᓗ ᑮᓇᐅᔭᓕᕆᑦᔪᑎ ᓴᖅᑭᑕᐅᓯᒪᑉᐸᑕ ᓇᒻᒥᓂᖃᖅᑎᐅᔪᓄᑦ 
ᐅᕝᕙᓘᓐᓃᑦ ᑐᕌᖓᔪᓄ ᓇᒻᒥᓂᖃᖅᑎᐅᔪᓄᑦ ᐅᖓᑖᓄᕈᓐᓇᓗᑎᒃ $5,000,000-ᓂᑦ. 
 
ᐃᓱᒪᖅᓴᓯᐅᓂᖏᑕ ᑲᑎᒪᔨᓄᑦ 

(4) ᐱᑦᔪᑕᐅᔪᓄᑦ ᐃᓚᒃᑲᓂᖓᓂ (3)-ᒥᑦ, ᑲᑎᒪᔩᑦ ᑖᒃᑯᑑᓪᓗᑎ 
ᐃᓱᒪᖅᓴᓯᐅᕆᔭᐅᕗᑦ ᐃᓱᒪᑖᕈᑎᖃᓪᓗᑎ ᓲᕐᓗ ᓇᒻᒥᓂᖃᖅᑎᐅᔪᓄᑦ ᑐᕌᖓᖃᓪᓗᑎᒃ. 

19. ᐃᓚᖓ 38 ᐋᖅᑭᒋᐊᖅᑕᐅᕗᖅ ᑖᒃᑯᐊ ᒪᓕᓪᓗᒋᑦ: 
 
ᐱᓕᕆᐊᑦᓴᐃᑦ ᐊᑐᖅᑐᐊᑐᕐᒧᑦ 
38. ᑐᓂᔭᐅᓪᓗᑎ ᐊᑐᖅᑐᐊᒍᑎᒥ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ, ᓇᓪᓕᐅᑯᒫ, 
ᐊᑐᖅᑐᐊᓂᕈᓐᓇᓂᕋᖅᑕᐅᔪᓂ ᐅᕝᕙᓘᓐᓃᑦ ᑮᓇᐅᔭᑎᒍ ᑲᓐᑐᓛᖃᕐᓂᑯᑦ ᐊᑐᖅᑐᐊᑐ 
ᐱᔭᕆᐊᖃᖅᐳ 

(a) ᑲᔪᓯᑎᓪᓗᒋᑦ ᑮᓇᐅᔭᑦ ᓇᓕᖅᑲᖏᑦ ᐊᒻᒪᓗ ᑮᓇᐅᔭᓕᕆᓕᓂᕐᒧᑦ 
ᑎᑎᖅᑲᐃᑦ ᑐᖅᑯᑕᐅᓯᒪᔪᑦ ᑕᑕᑎᕈᑎᒃᑯᑦ ᓈᒻᒪᑐᓄ ᑲᑎᒪᔨᓄᑦ 
ᑭᓯᐊᓂ ᐊᑐᖅᑐᐊᑐᖅ ᑕᐃᒫᑐᐊᖅᐸ ᐃᓗᓐᓇᖏᓐᓂ ᐱᓕᕆᐊᑦᓴᓂᑦ 
ᐃᓚᖓᑎᒍ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ, 
ᓇᓪᓕᐅᑯᒫ, ᐊᑐᖅᑐᐊᓂᕈᓐᓇᓂᕋᖅᑕᐅᔪᓂ ᐅᕝᕙᓘᓐᓃᑦ 
ᑮᓇᐅᔭᑎᒍ ᑲᓐᑐᓛᖃᕐᓂᑯᑦ; 

(b) ᐱᔪᓐᓇᐅᑎᖃᖅᑎᓗᖑ ᐊᐅᓚᑦᓯᔨᒃ ᐅᕝᕙᓘᓐᓃᑦ ᐃᓄᑦ 
ᑎᓕᔭᐅᓯᒪᔪᒧ ᑲᑎᒪᔨᓄ ᐊᑐᐃᓐᓇᖃᕈᓐᓇᓂᐊᖅᑎᓪᓗᒍ ᐊᒻᒪᓗ 
ᖃᐅᔨᓴᕐᓗᑎᒃ ᑮᓇᐅᔭᑦ ᓇᓕᖅᑲᖏᑦ ᐊᒻᒪᓗ ᑮᓇᐅᔭᓕᕆᓕᓂᕐᒧᑦ 
ᑎᑎᖅᑲᐃᑦ ᑐᖅᑯᑕᐅᓯᒪᔪᓂ ᖃᖓᑐᐃᓐᓇᓕᒫᑦᓯᐊ; ᐊᒻᒪᓗ 

(c) ᑐᓂᓯᓪᓗᑎ ᑮᓇᐅᔭᓕᕆᑦᔪᑎᑦ ᐅᓂᒃᑳᓕᐊᑦ ᑖᒃᑯᓄᖓ 
ᑲᑐᑦᔨᖃᑎᒌᓄᑦ ᐅᓪᓗᓂ 90 120-ᓂᑦ ᐊᑐᖅᑐᐊᑐᒻᒧᑦ ᑮᓇᐅᔭᓄᑦ 
ᐊᕐᕌᒍᖓ ᐃᓱᓕᕝᕕᖓᑕ. 

 
20. ᐃᓚᖓ 40 ᐲᖅᑕᐅᕗᒃ. 
 
21. ᐃᓚᖓ 41 ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐅᑯᓄᖓ 
 
ᐊᓯᑦᔨᑕᐅᓂᖏᑕ ᒪᓕᑦᑕᐅᕆᐊᓕᓐᓄᑦ ᐊᒻᒪᓗ ᖃᓄᐃᑦᑑᓂᖏᑕ ᐊᑐᖅᑐᐊᓂᕐᒧᑦ ᐊᒻᒪᓗ 
ᑮᓇᐅᔭᓕᕆᑦᔪᑎᓄ 
41. (1) ᑲᑐᑦᔨᖃᑎᒌᑦ ᐊᓯᑦᔩᕈᓐᓇᑐ ᒪᓕᑦᑕᐅᕆᐊᓕᓐᓄᑦ ᐊᒻᒪᓗ ᖃᓄᐃᑦᑑᓂᖏᑕ 
ᐊᑐᖅᑐᐊᓂᕐᒧᑦ ᐋᖅᑭᑕᐅᓯᒪᔪᒥ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ ᓴᖅᑭᑕᐅᓯᒪᔪᓂ 
ᑲᑐᑦᔨᖃᑎᒌᓄᑦ ᑭᓯᐊᓂ 

(a) ᐊᑐᖅᑐᐊᑐᒃ ᐊᖏᖃᑎᖃᖅᐸᒃ; 
(b) ᐊᓯᑦᔨᑕᐅᓂᖓᑕ ᐊᖏᖅᑕᐅᓗᓂ ᑖᒃᑯᓄᖓ 

(i) ᑲᑎᒪᔩᑦ, ᑭᓯᐊᓂ ᑲᑎᒪᔨᒃ ᐊᖏᑐᐊᖅᐸ ᐊᑐᖅᑐᐊᓂᕐᒧᑦ 
ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓂ, ᐅᕝᕙᓘᓐᓃᑦ 

(ii) ᐊᐅᓚᑦᓯᔨᖓ, ᑭᐊᓯᓂ ᐊᐅᓚᑦᓯᔨ ᐊᖏᑐᐊᖅᐸ 
ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓂ; ᐊᒻᒪᓗ 

(c) ᐊᑦᓯᔨᓂᖓᑕ ᐊᑦᓯᔩᕋᔭᑦᔭᖏᓪᓚᒃ ᑖᑦᓱᒥᖓ ᐱᖁᔭᕐᒥᒃ ᐅᕝᕙᓘᓐᓃᑦ 
ᒪᓕᒐᕋᓛᓂᑦ. 

 



ᐱᖁᔭᖅ ᐋᖅᑭᐊᖅᑕᐅᔪᑦ ᓄᓇᕗᒻᒥᑦ ᓇᒻᒥᓂᖃᖅᑐᓄᑦ ᐊᑐᖅᑐᐊᕕᐅᑉ ᑎᒥᖁᑖ 

 10 S.Nu. 2025,c.4 

ᑲᑎᒪᓂᑎᓪᓗᒋᑦ ᑲᑎᒪᔩᑦ 
(2) ᐱᑦᔪᑕᐅᔪᓄᑦ ᑖᑦᓱᒪ ᐃᓚᖓ, ᑭᓯᐊᓂ ᑲᑎᒪᔩᑦ ᐊᖏᖅᐸᑕ ᐊᑐᖅᑐᐊᓂᕐᒧᑦ 

ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ, ᑲᑎᒪᔩᑦ ᑲᑎᒋᐊᖃᖅᐳ ᐊᒻᒪᓗ ᐃᓱᒪᖅᓴᓯᐅᓪᓗᑎᒃ 
ᐊᓯᑦᔨᑕᐅᕈᒪᔪᓂ ᒪᓕᑦᑕᐅᕆᐊᓕᓐᓂᒃ ᖃᓄᐃᑦᑑᓂᖏᑕᓗ ᐊᑐᖅᑐᐊᓂᕐᒧᑦ 
ᑮᓇᐅᔭᓕᕆᔨᒃᑯᑎᒍ. 
 
22. ᐃᓚᖓ 42 ᐋᖅᑭᒋᐊᖅᑕᐅᕗ ᒪᓕᓪᓗᒋᑦ: 
 
ᓅᑕᐅᕈᑎᖏ ᐊᑐᖅᑐᐊᕐᓂᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑏᑦ 
42. ᐊᑐᖅᑐᐊᕐᓂᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑏᑦ ᓅᑕᐅᖅᑲᑕᑦᔭᖏᓪᓚᒃ ᑭᓯᐊᓂ 
ᑎᑎᖅᑲᖁᑎᒍ ᐊᖏᖅᑕᐅᓯᒪᑉᐸ ᑲᑐᑦᔨᖃᑎᒌᓄᑦ ᐊᒻᒪᓗ ᓇᓪᓕᐊᑐᐃᓐᓇᖓᓂᑦ ᓅᑕᐅᔪᑦ 
ᐊᖏᖅᑕᐅᓯᒪᓂᒃᑯᑦ ᐊᑦᑐᐃᓂᖃᙱᓚᒃ. 
 
23. ᐃᓚᒃᑲᓂᖓᓂ 45 ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐅᑯᓄᖓ 
 
ᓱᓕᓂᕋᕈᑎᑦ ᐊᒻᒪᓗ ᓇᓪᓕᐅᑯᒫᓄᑦ 
44.1. ᑕᐃᑲᓂ ᐃᓚᖓᓃᑦᑐᑦ 45 ᑎᑭᓪᓗᒍ 51-ᒧᑦ, ᐅᖃᐅᓯᐅᓯᒪᔪ ᑖᒃᑯᓄᖓ 
ᓱᓕᓂᕋᕈᑎᓄᑦ ᐅᕝᕙᓘᓐᓃᑦ ᓇᓪᓕᐅᑯᒫᓄᑦ ᐅᖃᐅᓯᐅᕗᒃ ᑖᒃᑯᓄᖓ ᓱᓕᓂᕋᕈᑎᑦ ᐊᒻᒪᓗ 
ᓇᓪᓕᐅᑯᒫᓄᑦ ᐋᖅᑭᑕᐅᓯᒪᔪᒥ ᐱᖁᔭᑎᒍ ᐊᑐᖅᑎᑕᐅᓚᖅᑎᓐᓇᒍ ᑖᑦᓱᒪ ᐃᓚᖓᑎᒍ. 
 
ᓇᒻᒥᓂᖃᖅᑐᓄᑦ ᐊᑐᖅᑐᐊᔪᐃᑦ ᐊᒻᒪᓗ ᐅᑎᕐᕕᐅᓪᓚᕆᓂᐊᕐᓂᒧᑦ ᑮᓇᐅᔭᑦ 
45. ᑲᑐᑦᔨᖃᑎᒌᑦ ᓴᖅᑭᑎᑦᓯᕆᐊᖃᖅᐳᑦ ᑮᓇᐅᔭᕐᓂ ᓲᕐᓗ ᑖᒃᑯᐊ ᑲᑐᑦᔨᖃᑎᒌᑦ 
ᐃᓚᔭᐅᓪᓗᑎᒃ 

(a) ᐃᓘᓐᓇᖏᓐᓄᑦ ᐊᑭᓕᐅᑎᐅᔪᓄᑦ ᐊᑭᓕᕋᑦᓴᑦ; 
(b) ᐅᑎᖅᑎᑕᐅᔪᓕᒫᑦᓯᐊᓂ ᐊᑐᖅᑐᐊᓂᑕᐅᓂᖏᑦ, ᑮᓇᐅᔭᓕᒫᑦᓯᐊᑦ 

ᑐᓂᔭᐅᓯᒪᔪᒥ ᐊᑭᑦᑐᕆᐊᕈᑎᖏ ᐊᒻᒪᓗ ᑮᓇᐅᔭᓕᒫᑦᓯᐊ 
ᑮᓇᐅᔭᕈᖅᑎᓯᓪᓗᒋᑦ ᓇᓪᓕᐊᑐᐃᓐᓇᖓᓂ ᐊᑭᑦᑐᕆᐊᕈᑕᐅᔪᓄ 
ᐃᓱᒪᒋᓪᓗᒋᑦ ᐊᑐᖅᑐᐊᓂᕐᒧᑦ ᐋᖅᑭᑕᐅᓯᒪᔪ, ᑮᓇᐅᔭᓕᕆᑦᔪᑎᓄ 
ᓴᖅᑭᑕᐅᓯᒪᔪᓄᑦ, ᐅᕝᕙᓘᓐᓃᑦ ᓱᓕᓂᕋᕈᑎᓄᑦ ᐊᒻᒪᓗ 
ᓇᓪᓕᐅᑯᒫᓄᑦ ᓇᓗᓇᐃᖅᑕᐅᓯᒪᔪᒥ ᐱᖁᔭᖅᑎᒍᑦ; ᐊᒻᒪᓗ 

(c) ᑮᓇᐅᔭᓕᒫᑦᓯᐊ ᑐᓂᔭᐅᓯᒪᔪᐃᑦ ᐅᕝᕙᓘᓐᓃᑦ ᐃᓚᔭᐅᓪᓗᑎᓪᓗ 
ᐃᓚᖓᑎᒍ ᐃᓚᖓᓂ 46 ᐊᒻᒪᓗ 47. 

 
24. ᐃᓚᖓᓂ ᑎᑎᕋᖅᓯᒪᔪᒥ ᐊᕕᑦᑐᓯᒪᔪ 47(1)(b)-ᒥᑦ ᓯᕗᓂᐊᒍᖓᓃᑦᑐ 
ᐃᓚᒃᑲᓂᖓᓂᑕ ᑎᑎᕋᖅᓯᒪᔪᐃ ᐊᕕᑦᑐᓯᒪᔪᓂ (i)-ᒥᑦ ᐲᖅᑕᐅᕗᒃ ᐊᒻᒪᓗ 
ᐃᓇᖏᖅᑕᐅᓗᓂ ᐆᒧᖓ 

(b) ᐊᑐᖅᑐᐊᓂᖓᑕ ᖃᑦᓯᐅᓂᖏᓐᓂ ᑮᓇᐅᔭᓂ ᐃᓘᓐᓇᐃᖏᓐᓂ 
ᐊᑐᖅᑐᐊᓂᕐᒧᑦ ᐊᒥᐊᒃᑯᖏᑕ ᐊᒻᒪᓗ ᐃᓘᓐᓇᐃᖏᓐᓂ 
ᖃᑦᓯᐅᓂᖏᑕ ᐊᑭᓕᖅᑕᐅᓯᒪᔪ ᑕᐃᑲᓂ ᓱᓕᓂᕋᕈᑎᒃᑯᑦ, 

ᑮᓇᐅᔭᓕᕆᑦᔪᑎᓄ ᐅᕝᕙᓘᓐᓃᑦ ᓇᓪᓕᐅᑯᒫᑎᒍ ᓲᕐᓗ 
ᐅᑎᖅᓯᒪᙱᓈᖅᑎᓪᓗᒍ ᐋᖅᑭᑕᐅᓚᐅᖅᑎᓪᓗᒍ ᐊᑐᖅᑐᐊᓂᕐᒧᑦ, 

 
25. (1) ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 48(1)(a)-ᒥᑦ ᐋᖅᑭᒋᐊᖅᑕᐅᕗᒃ ᑖᒃᑯᐊ ᒪᓕᓪᓗᒋᑦ: 

(a) ᐱᑦᔪᑕᐅᔪᓄᑦ ᐋᖅᑭᓱᐃᓂᕐᒧᑦ ᐊᑐᖅᑐᐊᓂᐅᔪᓄᑦ ᐅᕝᕙᓘᓐᓃᑦ 
ᐃᓱᒪᒋᓪᓗᒋᑦ ᑮᓇᐅᔭᓕᕆᑦᔪᑏᑦ, ᓱᓕᓂᕋᕈᑏᑦ ᐊᒻᒪᓗ 
ᓇᓪᓕᐅᑯᒫᓄᑦ; 

 
(2) ᐃᓚᒃᑲᓂᖓᓂ 48(2)-ᒥᑦ ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐅᑯᓄᖓ 

 
ᑭᓪᓕᖃᕐᓂᖅ 

(2) ᐊᑐᖅᑐᐊᓂᖅ ᐋᖅᑭᓱᖅᑕᐅᕆᐊᖃᙱᓚᒃ ᐊᒻᒪᓗ ᓴᖅᑭᑕᐅᒋᐊᖃᙱᓚᒃ 
ᑮᓇᐅᔭᓕᕆᑦᔪᑎᓄ ᑕᕝᕗᓇ ᐱᖁᔭᑎᒍ ᑭᓯᐊᓂ ᐱᑦᔪᑕᐅᓚᕿᕋᔭᖅᑐ 
ᑲᑎᖅᓱᑕᐅᓯᒪᕆᐊᓕᕐᓂ ᐊᑐᖅᑐᐊᓂᖓᑕ ᖃᑦᓯᐅᓂᖏᓐᓂ ᑮᓇᐅᔭᓂᒃ ᐃᓘᓐᓂᖏᓐᓂ 
ᐊᑐᖅᑐᐊᑕᐅᔪᓄᑦ, ᓱᓕᓂᕋᕈᑎᑦ ᐊᒻᒪᓗ ᓇᓪᓕᐅᑯᒫᓄᑦ ᐊᒥᐊᒃᑯᖏᑕ ᐅᖓᑖᓄᕈᓐᓇᓗᑎᒃ 
ᐊᑭᓕᓕᒫᑦ ᐱᒋᔭᓄ ᑮᓇᐅᔭᑎᒍ ᐋᖅᑭᑕᐅᓚᖅᑎᓪᓗᒍ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑏᑦ ᓴᖅᑭᑕᐅᑎᓪᓗᒋᑦ. 
 
ᐊᑭᓕᓕᒫᑦ ᐱᒋᔭᑦ 

(3) ᐱᑦᔪᑕᐅᔪᒥ ᐃᓚᒃᑲᓂᖓᓂ (2)-ᒥᑦ, ᐊᑭᓕᓕᒫᑦ ᐱᒋᔭ ᑮᓇᐅᔭᑎᒍ 
ᐱᖃᓯᐅᑎᕗᑦ ᖃᑦᓯᐅᓂᖏᑕ ᑮᓇᐅᔭᐃᑦ ᐊᒻᒪᓗ ᐊᑭᖏᑕ ᐊᒥᐊᒃᑯᖏᑕ ᐊᑐᖅᑐᐊᓂᕐᒧᑦ. 
 
26. ᐃᓚᒃᑲᓂᖓᓂ 49(2)-ᒥᑦ ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ 
 
ᐅᑎᖅᑎᓂᐅᔪᒃ ᐃᓚᔭᐅᓂᖏᑦ ᐊᓯᐅᔨᓂᐅᔪᓄᑦ 

(2) ᐅᑎᖅᑎᑕᐅᔪᓕᒫᑦᓯᐊᓂ ᐊᑐᖅᑐᐊᓂᑕᐅᓂᖏᑦ, ᑮᓇᐅᔭᓕᒫᑦᓯᐊᑦ ᑐᓂᔭᐅᓯᒪᔪᒥ 
ᐊᑭᑦᑐᕆᐊᕈᑎᖏ ᐊᒻᒪᓗ ᑮᓇᐅᔭᓕᒫᑦᓯᐊ ᑮᓇᐅᔭᕈᖅᑎᓯᓪᓗᒋᑦ ᓇᓪᓕᐊᑐᐃᓐᓇᖓᓂ 
ᐊᑭᑦᑐᕆᐊᕈᑕᐅᔪᓄ ᐃᓱᒪᒋᓪᓗᒋᑦ ᐊᑐᖅᑐᐊᓂᕐᒧᑦ ᐋᖅᑭᑕᐅᓯᒪᔪ, ᑮᓇᐅᔭᓕᕆᑦᔪᑎᓄ 
ᓴᖅᑭᑕᐅᓯᒪᔪᓄᑦ, ᐅᕝᕙᓘᓐᓃᑦ ᓱᓕᓂᕋᕈᑎᓄᑦ ᐊᒻᒪᓗ ᓇᓪᓕᐅᑯᒫᓄᑦ ᓇᓗᓇᐃᖅᑕᐅᓯᒪᔪᒥ 
ᐱᖁᔭᖅᑎᒍᑦ ᐃᓚᔭᐅᓪᓗᓂ ᑮᓇᐅᔭᕐᓄᑦ ᓯᕗᓪᓕᐹᒥ ᐃᓱᒪᒋᓪᓗᒋᑦ ᐊᓯᐅᔨᓂᐅᔪᓄᑦ 
ᐅᖃᐅᓯᒪᔪᒥ ᑕᐃᑲᓂ ᐃᓚᒃᑲᓂᖓᓂ (1)-ᒥᑦ. 
 
27. ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᔪᒃ ᑭᖑᓂᐊᒍ ᐃᓚᖓ 50: 
 
ᐃᓗᓕᖏᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 
50.1. ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᕈᓯᒪᔪ ᑯᐊᐳᕇᓴᒧᑦ ᒪᓕᓪᓗᒍ ᐃᓚᖓ IX ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᖁᔭᖓᓂ ᐃᓚᐅᑎᑦᑎᔭᕆᐊᓕᒃ ᑐᕌᖓᑦᑎᐊᖅᑐᒥᒃ ᐊᕕᑦᑐᓯᒪᓂᖏᑦ 
ᐋᖅᑭᒃᓯᔪᒥ ᒪᓕᓪᓗᒋᑦ ᓇᓗᓇᐃᔭᐅᑎᓂᒃ ᐃᓱᒪᒋᓪᓗᒍ ᐃᒻᒥᒃᑯᑦ ᓇᒻᒥᓂᕆᔭᐅᔪᑦ ᑖᒃᑯᓄᖓ 

ᑯᐊᐳᕇᓴᒃᑯᓄᑦ ᓄᑖᒧᑦ ᐊᑐᖅᑐᐊᓂᐅᔪᓄᑦ ᐅᕝᕙᓘᓐᓃᑦ ᓴᖅᑭᑕᐅᓯᒪᔪᒥ ᓄᑖᓂᒃ 
ᑮᓇᐅᔭᓕᕆᔾᔪᑎᑖᖅᓯᒪᔪᑦ ᑮᓇᐅᔭᓕᕆᓐᓇᕐᒥ ᐊᕐᕌᒍᒥ: 

(a) ᓇᒻᒥᓂᖃᕐᕕᐅᑉ ᐊᑎᖓ; 
(b) ᐊᑎᖓ ᓇᒻᒥᓂᖃᖅᑎᐅᑉ ᐅᕝᕙᓘᓐᓂᑦ ᓇᖕᒥᓂᖃᖅᑎᐅᔪᑦ 

ᓇᒻᒥᓂᖃᖅᑎᐅᑉ ᐋᖅᑭᒃᑕᐅᓯᒪᔪᑦ ᒪᓕᓪᓗᒋᑦ ᒪᓕᒐᕋᓛᑦ; 
(c) ᑲᑎᓪᓗᒋᑦ ᖃᑦᓯᐅᓂᖏᑦ ᓄᑖᑦ ᐊᑐᖅᑐᐊᖅᑕᐅᔪᑦ ᐊᒻᒪᓗ ᓄᑖᑦ 

ᑮᓇᐅᔭᓕᕆᔾᔪᑏᑦ ᑐᓂᔭᐅᔪᑦ ᓇᖕᒥᓂᕆᔭᐅᔪᒧᑦ; 
(d) ᐊᑎᖓ ᕼᐋᒻᒪᓚᐅᑉ ᐅᕝᕙᓘᓐᓃᑦ ᐊᓯᐊᓂ ᓇᔪᕐᕕᐅᑉ ᓲᕐᓗ 

ᓇᒻᒥᓂᕆᔭᐅᔪᒧᑦ ᐅᕝᕙᓘᓐᓃᑦ ᐊᖓᔪᖅᑳᖃᕐᕕᐊᑕ ᐊᓪᓚᕝᕕᐊ 
ᓇᔪᕐᕕᒋᔭᖓᓂᑦ. 

 
28. (1) ᑎᑎᕋᖅᓯᒪᔪᐃᑦ ᐊᕕᑦᑐᓯᒪᔪᓂ 51(b)-ᒥᑦ ᑎᑭᓪᓗᑎ (e)-ᒧᑦ ᐲᖅᑕᐅᔪᐃᑦ. 
 

(2) ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 51(f)-ᒥᑦ ᐋᖅᑭᒋᐊᑕᐅᕗᒃ ᑖᒃᑯᐊ ᒪᓕᓪᓗᒋᑦ: 
 

(f) ᓇᓗᓇᐃᖅᓯᓗᑎᒃ ᑐᓴᐅᒪᑦᔪᑎᓂ ᐱᖃᓯᐅᑦᔭᐅᓗᑎᒃ ᑐᑦᓯᕋᐅᑎᑎᒍ 
ᐊᒻᒪᓗ ᖃᓄᐃᑦᑑᓂᖓᑕ ᑐᑦᓯᕋᕐᓂᑯᑦ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑎᓄᑦ, ᓇᓪᓕᐅᑯᒫ, ᓱᓕᓂᕋᕈᑎᓄᑦ ᐅᕝᕙᓘᓐᓃᑦ 
ᓇᓪᓕᐅᑯᒫᓄᑦ; 

 
(3) ᑎᑎᕋᖅᓯᒪᔪᐃᑦ ᐊᕕᑦᑐᓯᒪᔪᓂ 51(h)-ᒥᑦ ᑎᑭᓪᓗᑎ (k)-ᒧᑦ ᐋᖅᑭᒋᐊᖅᑕᐅᕗᑦ 

ᐅᑯᐊ ᒪᓕᓪᓗᒋᑦ: 
 

(h) ᓇᓗᓇᐃᖅᓯᓗᑎᒃ ᐊᑭᓕᕋᑦᓴᖏᓐᓂᒃ, ᐅᕝᕙᓘᓐᓃᑦ ᖃᓄᐃᑦᑑᓂᖓᑕ 
ᑲᑎᖅᓱᑕᐅᓯᒪᔪᓂ ᐊᑭᓕᕋᑦᓴᖏᑕ, ᑐᑦᓯᕋᐅᑎᓂ ᐊᑐᖅᑐᐊᓂᕐᒧᑦ 
ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄ, ᓇᓪᓕᐅᑯᒫ, ᓱᓕᓂᕋᕈᑎᓄᑦ 
ᐅᕝᕙᓘᓐᓃᑦ ᓇᓪᓕᐅᑯᒫᓄᑦ 

(i) ᒪᓕᓪᓗᒋᑦ ᑐᑦᓯᕋᐅᑏᑦ ᑲᑎᒪᔨᒧᑦ ᐊᒻᒪᓗ ᒥᓂᔅᑕᕐᒧᑦ 
ᕿᒥᕐᕈᔭᐅᓂᐊᖅᑎᓪᓗᒍ; 

(j) ᒪᓕᓪᓗᒋᑦ ᒪᓕᑦᑕᐅᕆᐊᓖᑦ ᐊᒻᒪᓗ ᖃᓄᐃᑦᑑᓂᖏᑕ 
ᐊᑐᖅᑐᐊᓂᕐᒧᑦ ᐊᒻᒪᓗ ᑮᓇᐅᔭᓕᕆᑦᔪᑎᓄᑦ, ᓇᓪᓕᐅᑯᒫ, 
ᓱᓕᓂᕋᕈᑎᓄᑦ ᐅᕝᕙᓘᓐᓃᑦ ᓇᓪᓕᐅᑯᒫᓄᑦ; 

(k) ᒪᓕᓪᓗᒋᑦ ᓴᐳᑦᔭᐅᓂᖏᑕ ᑐᓂᔭᐅᕆᐊᓕᓐᓄᑦ ᑲᑐᑦᔨᖃᑎᒌᓄᑦ 
ᑕᐃᑲᓂ ᓲᕐᓗ ᐊᑐᖅᑐᐊᓂᖅ ᐋᖅᑭᑕᐅᓯᒪᑉᐸᑦ ᐅᕝᕙᓘᓐᓃᑦ 
ᑮᓇᐅᔭᓕᕆᑦᔪᑎᓄᑦ ᓲᕐᓗ ᓱᓕᓂᕋᕈᑎᒃ ᑐᓂᔭᐅᑉᐸᑦ. 

 
(4) ᑎᑎᕋᖅᓯᒪᔪᐃᑦ ᐊᕕᑦᑐᓯᒪᔪᓂ 51(n)-ᒥᑦ ᑎᑭᓪᓗᑎ (o)-ᒧᑦ ᑖᒃᑯᐊ ᒪᓕᓪᓗᒋᑦ: 

(n) ᒪᓕᓪᓗᒋᑦ ᑐᓴᐅᒪᑦᔪᑏᑦ ᐊᑐᐃᓐᓇᐅᑎᑕᐅᓪᓗᑎᒃ ᐊᑐᖅᑐᐊᑐᓂᕐᒧᑦ 
ᐱᖃᑦᑕᑐᒻᒪᑦ ᐊᑐᖅᑐᐊᓂᒃᑯᑦ ᐅᕝᔭᓗᓐᓃᑦ ᑮᓇᐅᔭᓕᕆᑦᔪᑎᓂ 

ᓇᓪᓕᐅᑯᒫᑦ, ᑮᓇᐅᔭᓕᕆᔨᒃᑯᓄᑦ ᑐᓂᔭᐅᑉᐸᑕ ᑐᓂᔭᐅᓯᒪᔪᓂ 
ᓱᓕᓂᕋᕈᑎᒥᒃ ᐅᕝᕙᓘᓐᓃᑦ ᓇᓪᓕᐅᑯᒫᓕᕆᔨᓄᑦ ᐱᓕᕝᕕᐅᔪᓄᑦ 
ᑐᓂᔭᐅᑉᐸᑕ ᑐᓂᔭᐅᓯᒪᔪᓂ ᓇᓪᓕᐅᑯᒫᓄᑦ; 

(o) ᒪᓕᓪᓗᒋᑦ ᐱᓕᕆᑦᔪᓰᑦ ᑲᑎᖅᓱᐃᓂᕐᒧᑦ ᐊᑐᖅᑐᐊᓂᕐᒧᑦ ᓲᕐᓗ 
ᐋᖅᑭᓯᒪᓂᖏᑦ ᐊᒻᒪᓗ ᓇᓪᓕᐊᑐᐃᓐᓇᖏᑦ ᖃᑦᓯᐅᓂᖏ 
ᐊᑭᓕᖅᑕᐅᓯᒪᔪ ᐃᓚᖓᑎᒍ ᑮᓇᐅᔭᓕᕆᑦᔪᑎᓄᑦ, ᓇᓪᓕᐅᑯᒫᑦ, 
ᓱᓕᓂᕋᕈᑎᑦ ᐅᕝᕙᓘᓐᓃᑦ ᓇᓪᓕᐅᑯᒫᓄᑦ ᐊᒻᒪᓗ ᓇᓪᓕᐊᑐᐃᓐᓇᖏ 
ᐊᑭᖏᑕ ᐅᑎᖅᑎᑕᐅᕈᓐᓇᓂᖏᑦ; 

 
(5) ᐃᓚᖓ 51 ᐋᖅᑭᒋᐊᖅᑕᐅᓯᒪᔪᖅ ᐲᖅᑕᐅᓪᓗᓂ "ᐊᒻᒪᓗ" ᐃᓱᐊᓂ 

ᑎᑎᕋᖅᓯᒪᔪᑦ ᐊᕕᒃᓯᒪᔪᖅ (q) ᐊᒻᒪᓗ ᐃᓚᓕᐅᑎᓪᓗᒍ ᐅᓇ ᑭᖑᓂᐊᓂ ᑎᑎᕋᖅᓯᒪᔪᖅ 
ᐊᕕᒃᓯᒪᔪᑦ (q): 

 
(q.1) ᐊᑐᖅᑎᑦᑎᔪᖅ, ᐱᔾᔪᑎᐅᔪᓂᑦ ᐃᓚᖓ 50.1, ᒪᓕᒃᑕᐅᔪᒃᓴᑦ 

ᖃᐅᔨᓇᓱᓪᓗᓂ ᓇᒻᒥᓂᖃᖅᑎᒥᒃ ᐅᕝᕙᓘᓐᓃᑦ ᓇᒻᒥᓂᖃᖅᑎᐅᔪᑦ 
ᓇᒻᒥᓂᕆᔭᐅᔪᓄᑦ; ᐊᒻᒪᓗ 

 
29. ᐃᓚᖓ 52 ᑎᑭᓪᓗᓂ 54-ᒧᑦ ᐲᖅᑕᐅᔪᐃᑦ. 
 

ᐊᓯᑦᔨᐸᓪᓕᐊᓂᖏᑦ 
 
30. ᐃᓚᖓ 15 ᐱᖁᔭᕐᒥ ᐅᖃᓕᒫᑦᑕᐅᓯᒪᔪᓂ ᐊᑐᓕᖅᑎᑕᐅᓚᐅᖅᑎᓪᓗᒍ ᐱᖁᔭᖅ 
ᑐᕌᖓᐃᓐᓇᓚᖓᕗᒃ ᒪᓕᓪᓗᒋᑦ ᑐᓴᖅᑕᐅᑎᑦᓯᓂᕐᒧᑦ ᑐᓂᔭᐅᓯᒪᔪᒥ 
ᐊᑐᓕᖅᑎᑕᐅᓚᐅᖅᑎᓪᓗᒍ ᑖᑦᓱᒪ ᐱᖁᔭᐅᑦ. 
 
31. ᐊᑐᓕᖁᔭᐅᓯᒪᔪᓂ ᑲᑎᒪᔨᓄᑦ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᑦᑐᓯᒪᔪ 30(1)(a)-ᒥᑦ 
ᐱᖁᔭᕐᓂ ᐅᖃᓕᒫᖅᑕᐅᓯᒪᔪᒥ ᐊᑐᓕᖅᑎᑕᐅᓚᐅᖅᑎᓪᓗᒍ ᑖᑦᓱᒪ ᐱᖁᔭᐅᑦ ᒪᓕᓪᓗᑎᒃ 
ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ ᓇᓪᓕᐅᑯᒫᒧᑦ ᐃᓱᒪᒋᔭᐅᓪᓗᓂ ᐊᖏᖅᑕᐅᓂᐊᖅᑎᓪᓗᒍ 
ᑐᑦᓯᕋᐅᑎᒃ ᓲᕐᓗ ᑐᕌᖓᔪᒃᑯᑦ. 
 
32. ᐊᑐᓕᖅᑎᑕᐅᓂᐊᖅᑎᓪᓗᒍ ᑖᑦᓱᒪ ᐱᖁᔭᐅᑦ, ᓇᓪᓕᐊᑐᐃᓐᓇᖓᑕ ᑐᑦᓯᕋᐅᑎᐅᑦ 
ᓱᓕᓂᕋᕈᑎᒃᑯᑦ ᐊᒻᒪᓗ ᓇᓪᓕᐅᑯᒫᓄᑦ ᐊᖏᖅᑕᐅᓯᒪᙱᑐᓄ ᐃᓱᒪᒋᔭᐅᓪᓗᓂ 
ᐊᖏᖅᑕᐅᖏᑦᑑᓂᖓᑕ ᐱᔪᓐᓇᐅᑎᖃᙱᑲᓗᐊᕐᓗᓂ ᐅᓐᓂᕐᓘᑎᑦᓴᒧᑦ ᐅᕝᕙᓘᓐᓃᑦ 
ᕿᒥᕐᕈᓂᒃᑯᑦ. 
 
33. ᐊᑐᓕᖅᑎᑕᐅᓂᐊᖅᑎᓪᓗᒍ ᑖᑦᓱᒪ ᐱᖁᔭᐅᑦ, ᐃᓘᓐᓇᖏᑦ ᕿᕐᕈᔭᐅᕆᐋᖅᑐᑦ 
ᐃᓚᖓᑎᒍ ᐃᓚᖓ 36-ᒥᑦ ᑖᑦᓱᒪ ᐱᖁᔭᐅᑦ ᐅᖃᓕᒫᖅᑕᐅᓯᒪᔪᒥ 
ᐊᑐᓕᖅᑎᑕᐅᓚᐅᖅᑎᓪᓗᒍ ᑖᑦᓱᒪ ᐱᖁᔭᑎᒍᑦ ᓄᖅᑲᑎᑕᐅᓪᓗᑎᒃ ᐊᒻᒪᓗ ᑐᑦᓯᕋᐅᑎ 

ᑐᕌᖓᔪᓄᑦ ᕿᒥᕐᕈᓂᐅᔪᒥ ᐃᓱᒪᒋᔭᐅᓪᓗᓂ ᐊᖏᖅᑕᐅᓯᒪᙱᑐᓄ ᐊᖏᖅᑕᐅᖏᑦᑑᓂᖓᑕ 
ᐱᔪᓐᓇᑎᖃᙱᑲᓗᐊᕐᓗᓂ ᐅᓐᓂᕐᓘᑎᑦᓴᒧᑦ ᐅᕝᕙᓘᓐᓃᑦ ᕿᒥᕐᕈᓂᒃᑯᑦ. 
 
34. ᐃᓚᖓ 40 ᐱᖁᔭᕐᒥ ᐅᖃᓕᒫᑦᑕᐅᓯᒪᔪᓂ ᐊᑐᓕᖅᑎᑕᐅᓚᐅᖅᑎᓪᓗᒍ ᐱᖁᔭᖅ 
ᑐᕌᖓᐃᓐᓇᓚᖓᕗᒃ ᒪᓕᓪᓗᒋᑦ ᓱᓕᓂᕋᕈᑎᓂ ᐊᒻᒪᓗ ᓇᓪᓕᐅᑯᒫᓄᑦ ᐋᖅᑭᑕᐅᓯᒪᔪᓂ 
ᐊᑐᓕᖅᑎᑕᐅᓚᐅᖅᑎᓪᓗᒍ ᑖᑦᓱᒪ ᐱᖁᔭᐅᑦ. 
 
35. ᐱᑦᔪᑕᐅᔪᓄᑦ ᐃᓚᖓ 41-ᒥᑦ ᑖᑦᓱᒪ ᐱᖁᔭᐅᑦ, ᑲᑎᒪᔩᑦ ᐊᖏᕈᓐᓇᑐᑦ 
ᐊᓯᑦᔨᑕᐅᓂᖓᑕ ᐊᑐᖅᑐᐊᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᑦᔪᑎᓄᑦ ᐊᖏᖅᑕᐅᓯᒪᔪᒧᑦ 
ᒥᓂᔅᑕᕐᒧᑦ ᐊᑐᓕᖅᑎᑕᐅᓚᐅᖅᑎᓪᓗᒍ ᑖᑦᓱᒪ ᐱᖁᔭᐅᑦ. 
 
36. ᑲᑐᑦᔨᖃᑎᒌᑦ ᐊᓯᑦᔨᑐᐃᓐᓇᕆᐊᓖᑦ ᒪᓕᑦᑕᐅᕆᐊᓕᓐᓂᑦ ᐊᒻᒪᓗ ᖃᓄᐃᑦᑐᓂᖏᑕ 
ᑖᑦᓱᒪ ᓱᓕᓂᕋᕈᑎᒃᑯᑦ ᐅᕝᕙᓘᓐᓃᑦ ᓇᓪᓕᐅᑯᒫᓄᑦ ᐋᖅᑭᑕᐅᓯᒪᔪᒥ 
ᐊᑐᓕᖅᑕᐅᓚᐅᖅᑎᓐᓇᒍ ᑖᑦᓱᒪ ᐱᖁᔭᐅᑦ ᑭᓯᐊᓂ 

(a) ᑮᓇᐅᔭᓕᕆᔨᒃᑯᓄᑦ ᐅᕝᕙᓘᓐᓃᑦ ᓇᓪᓕᐅᑯᒫᓕᕆᔨᓄᑦ 
ᐱᓕᕝᕕᐅᔪᓄᑦ ᐊᖏᖅᐸᑕ; 

(b) ᐊᓯᑦᔨᑕᐅᓂᖏᑦ ᐊᖏᖅᑕᐅᐸᑕ ᐅᑯᓄᖓ 
(i) ᑲᑎᒪᔨᓄᑦ, ᑭᓯᐊᓂ ᑲᑎᒪᔩᑦ ᐅᕝᕙᓘᓐᓃᑦ ᒥᓂᔅᑕᐅᑦ 

ᐊᖏᖅᑐᕕᓂᐅᑉᐸᑕ ᓱᓕᓂᕋᕈᑎᒃᑯᑦ ᐅᕝᕙᓘᓐᓃᑦ 
ᓇᓪᓕᐅᑯᒫᓄᑦ, ᐅᕝᕙᓘᓐᓃᑦ 

(ii) ᐊᐅᓚᑦᓯᔨᖓ, ᓇᓪᓕᐊᑐᐃᓐᓇᖓᓂ ᖃᓄᐃᓕᖓᓂᖏᑕ; 
ᐊᒻᒪᓗ 

(d) ᐊᑦᓯᔨᓂᖓᑕ ᐊᑦᓯᔩᕋᔭᖏᓪᓚᒃ ᑖᑦᓱᒥᖓ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕋᓛᓂᑦ 
ᐅᖃᓕᒫᑦᑕᐅᓴᐅᑎᒋᓪᓗᑎᒃ ᓯᕗᓂᐊᒍ ᑖᑦᓱᒪ ᐱᖁᔭᐅᑦ 
ᐊᑐᓕᖅᑎᑕᐅᓚᐅᖅᑎᓪᓗᒍ. 

 
37. ᐃᓘᓐᓇᑎᑦ ᑮᓇᐅᔭᕐᓂᑦ ᐊᑐᖅᑐᕐᕖᑦ ᐊᑐᐃᓐᓇᐅᑎᑕᐅᔪ ᐊᖏᕈᑎᐅᓯᒪᔪᒥ ᑖᑦᓱᒥᖓ 
ᐱᖁᔭᑎᒍ ᐅᖃᓕᒫᖅᑕᐅᓯᒪᔪᒥ ᐊᑐᓕᖅᑎᑕᐅᓚᐅᖅᑎᓪᓗᒍ ᑖᑦᓱᒪ ᐱᖁᔭᐅᑦ ᐃᓱᒪᒋᔭᐅᕗ 
ᐊᑐᕈᓐᓇᓂᖏᑕ ᐊᑐᐃᓐᓇᐅᑎᑕᐅᓂᖏᑦ, ᑕᐃᒪᐃᕋᓗᐊᖅᑎᓪᓗᒍ ᐃᓚᖓ 86 ᐊᒻᒪᓗ 87 
ᑕᐃᑲᓂ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖓᓂ. 
 

ᐊᑐᓕᖅᑕᐅᓂᖅ 
 
38.  ᑖᓐᓇ ᐱᖁᔭᖅ ᐊᑐᓕᖅᑕᐅᔪᖅ ᓯᕗᓂᐊᒍᑦ 

(a) ᐅᓪᓗᖓᑕ ᐋᖅᑭᑕᐅᔭᕆᐊᓕᒃ ᑎᓕᔭᐅᓗᓂ ᑲᒥᓴᓇᒧᑦ ᓯᕗᓕᖅᑏᑦ 
ᑲᑎᒪᔨᖏᓐᓄᑦ ᐊᒻᒪᓗ 

(b) ᐅᒃᑐᐱᕆ 1, 2025. 
 
 



ᐱᖁᔭᖅ ᐋᖅᑭᐊᖅᑕᐅᔪᑦ ᓄᓇᕗᒻᒥᑦ ᓇᒻᒥᓂᖃᖅᑐᓄᑦ ᐊᑐᖅᑐᐊᕕᐅᑉ ᑎᒥᖁᑖ 

